Замима ба қарори Раёсати
Бонки миллии Тоҷикистон
аз  «__» _______ соли 2026, №___ 

Тағйиру иловаҳо ба Тартиби ҷойгиркунии маблағҳои захираҳои суғуртавии ташкилотҳои суғуртавӣ (азнавсуғуртакунӣ)

Ба Тартиби ҷойгиркунии маблағҳои захираҳои суғуртавии ташкилотҳои суғуртавӣ (азнавсуғуртакунӣ), ки бо қарори Раёсати Бонки миллии Тоҷикистон аз 6 августи соли 2021, №129 тасдиқ шудааст, тағйиру иловаҳои зерин ворид карда шаванд:
1. Банди 12 дар таҳрири зерин ифода карда шавад:
«12. Ташкилотҳои суғуртавӣ (азнавсуғуртакунӣ) уҳдадоранд тибқи муҳлатҳои дар банди 69 Тартиби таҳия ва муҳлати пешниҳоди ҳисоботҳои молиявӣ, ки бо қарори Раёсати Бонки миллии Тоҷикистон аз  8 июли соли 2025, №90 тасдиқ гардида, дар Вазорати адлияи Ҷумҳурии Тоҷикистон                        11-уми августи соли 2025, №1354 ба қайди давлатӣ гирифта шудааст, ба Бонки миллии Тоҷикистон ҳисоботро дар шакли электронӣ ва хаттӣ пешниҳод намоянд.».
2. Банди 121 бо мазмуни зерин илова карда шавад.
«121 Ҳисобот оид ба ҳаҷми умумии захираҳои суғуртавӣ ва ҳисобот оид ба таркиби захираҳои суғуртавӣ тибқи замимаҳои 50 ва 51 Тартиби таҳия ва муҳлати пешниҳоди ҳисоботҳои молиявӣ, ки бо қарори Раёсати Бонки миллии Тоҷикистон аз 8 июли соли 2025, №90 тасдиқ гардида, дар Вазорати адлияи Ҷумҳурии Тоҷикистон 11-уми августи соли 2025, №1354 ба қайди давлатӣ гирифта шудааст, пешниҳод карда мешавад.».
3. Банди 14 дар таҳрири зерин ифода карда шавад:
	«14. Ташкилоти суғуртавӣ (азнавсуғуртакунӣ) метавонад хатоҳои дар шакли электронии ҳисобот муайянкардаи худро дар муҳлатҳои дар банди 70  Тартиби таҳия ва муҳлати пешниҳоди ҳисоботҳои молиявӣ, ки бо қарори Раёсати Бонки миллии Тоҷикистон аз 8 июли соли 2025, №90 тасдиқ гардида, дар Вазорати адлияи Ҷумҳурии Тоҷикистон 11-уми августи соли 2025, №1354 ба қайди давлатӣ гирифта шудааст ислоҳ намуда, хисоботро аз нав ба Бонки миллии Точикистон пешниҳод намояд.».
4. Банди 16 дар таҳрири зерин ифода карда шавад:
«16. Дар ҳолати аз ҷониби ташкилотҳои суғуртавӣ (азнавсуғуртакунӣ) риоя нагардидани меъёрҳои муқаррарнамудаи Тартиби мазкур аз ҷониби мақоми назорати суғуртавӣ тибқи моддаи 341 Қонуни Ҷумҳурии Тоҷикистон «Дар бораи фаъолияти суғуртавӣ» нисбат ба ташкилоти суғуртавӣ (азнавсуғуртакунӣ) чораҳои фаврии ислоҳӣ ва таъсиррасонӣ татбиқ карда мешаванд.». 
5. Замимаҳои №1 ва №2 Тартиби мазкур хориҷ карда шаванд.



